
2. JАРТАМАЛ БИЧИК 

АЛТАЙ ЛИТЕРАТУРАЛЫК КЫЧЫРЫШЛА ИШТЕЕР ПРОГРАММА 

(Алтай тилди билбес эмезе коомой билер ӱренчиктерге) 

1 -4 класстар 

 

Иштеер программа тургузарында тузаланган тöс норматив документтер: 

  «Об образовании в Российской Федерации» Федерал jасакка  

(29.12.2012г. №273-ФЗ), Федерал эл – тергеелик ӱредӱ стандартка (06.10.2009г. 

№373), «Иштеер программаны тургузар некелте – ээжи (положение)»-ге (№96, 

26.08.2014) тайанып, Н.Б.Тайборинаныҥ тургускан программазы «Литературалык 

кычырышла иштеер программалар 1 – 4 класс)» аайынча тургузылган.  

Литературалык кычырыш баштамы класстарда тӧс предметтиҥ тоозына кирет. 

 Берилген предметте ӱренчик кандый jедимдерге jеткенинеҥ ӧскӧ 

предметтердеҥ камаанду болор. Кычырарыныҥ урогында jеткен jедимдер jаҥыс ла 

кееркедим литератураны кычырарына керектӱ болбой, ӧскӧ дӧ предметтердиҥ 

тексттерин кӧнӱ кычырарына ла оны оҥдоорына, анайда ок ӱренчиктердиҥ текши 

билгирин, кӧгӱс – кӧрӱмин тереҥжидип, кӧкси элбек улус болорына таскадат. 

ЛИТЕРАТУРАЛЫК КЫЧЫРЫШ ПРЕДМЕТТИҤ ТЕКШИ ААЙЫ. 

Литературалык кычырышла баштамы класстарга Н.Б.Тайборинаныҥ тургускан 

программазы «Литературалык кычырышла иштеер программалар 1 – 4 класс)» 

аайынча тургузылган. Литературалык кычырыш баштамы класстарда ӱренер тӧс 

предмет болуп турганыла коштой, тӧрӧл калыгыныҥ чӱм – jаҥын, кӧрӱм шӱӱлтезин, 

тилиниҥ jаражын, байлыгын сезип, ӱренчиктердиҥ jажына, ӧзӱмине (психологиязына), 

jӱрӱмдик таскамал (воспитание)  аларына сӱреен jаан камаанын jетирет.  

Программада кееркедим чӱмдемелдерле иштеерине, литературоведческий 

оҥдомолдорго, кычырар тексттердиҥ тематиказына аҥылу аjару эдилген. 

 

ЛИТЕРАТУРАЛЫК КЫЧЫРЫШТЫҤ ТӦС АМАДУЛАРЫ. 

- Текстти чокым – jарт, кӧнӱ кычырып, кычырганын кӧгӱске ӱренери; 

- Эрмек – куучыннын бастыра бӱдӱмдерин оноҥ ары тереҥжидип, ол аайынча 

билгирлерин элбедип, башка – башка бӱдӱмдӱ тексттерле иштеерге ӱренери; 

бичиктерле jилбиркеп, кычырарын сӱӱрине таскамал алары; башка – башка 

бичиктерди jилбиркеп кӧрӧрине ле ол бичиктердиҥ ортозынаҥ бойына керектӱзин 

талдап аларына ӱренери; 

- кееркедим jайандык jайалтазын ачарына, кандый ла немени jилбиркеп 



кӧрӧрине ӱредери; кееркедим произведениелерди кычырганда, ондо айдылган 

керектерди jӱреги ажыра ӧткӱрип, килегенин, jаратпай турганын чыгара айдарга 

ӱренери; соско сескир ле кееркедим произведениеде не керегинде айдылганын 

оҥдооры; 

- кееркедим литература ажыра jакшы кылык – jаҥду кижи болорына таскап, 

килемjи, наjылык, чындык ла кандый ла немени учына jетире эдип турарына 

тазыктырары; тӧрӧл калыгыныҥ тӱӱкизиле, чӱм – jаҥдарыла, кеендигиле (исскуство) 

jилбиркеерге, анайда ок Россияныҥ ла ӧскӧ до ороондордыҥ калыктарыныҥ jӱрӱмиле, 

кеендигиле jилбиркеерге тазыктырары; 

 

ӰРЕДӰНИҤ ТӦС ПЛАНЫНДА ӰРЕДӰ ПРЕДМЕТТИҤ JЕРИ. 

 Литературалык кычырыш баштамы класстар (1 – 4 класс), ӱредерине текши 136 час 

берилет. 

Бир класста  – 34 частаҥ (неделеде 1 час) 

Литературалык кычырыш тӧс предметтердиҥ тоозына кирет. Берилген предметте 

ӱренчик кандый jедимдерге jеткенинеҥ ӧскӧ предметтердиҥ турултазы камаанду болор. 

Кычырарыныҥ урокторында jеткен jедимдер jаҥыс ла кееркедим литератураны 

кычырарына керектӱ болбой, ӧскӧ дӧ предметтердиҥ тексттерин кӧнӱ кычырарына ла оны 

оҥдоорына, анайда ок ӱренчиктердиҥ текши билгирлерин, кӧгӱс-кӧрӱмин тереҥжидип, 

кӧкси элбек улус болорына таскадат. 

ПРЕДМЕТТИҤ СОДЕРЖАНИЕЗИ. 

 

Эрмек-куучынды угуп билери (аудирование) 

 Башка-башка жанрлу чӱмдемелдерди ӱредӱчиниҥ кычырганынаҥ угуп, ондо ар-

бӱткенди, геройды, оныла болгон учуралдарды кӧргӱскен ӱзуктерди кӧгуске тудуп, 

бойыныҥ каруузында онойдо ок эрмек-куучынында тузаланары.  

Угуп турган тексте эрмек-куучынныҥ кееркедим эп-аргаларын канайда кычырып 

турганына ајару салып, автордыҥ тилиниҥ аҥылузын сезеери. 

Кычырары 

Ӱнле кычырары. Озо баштап ӱйелеп, онон ары бӱткӱл сӧстӧрлӧ кӧнӱ кычырып, 

кычырарыныҥ кемин араайынаҥ кӧптӧдӧри. Jаан эмес текстти чокым-jарт, литературалык 

некелтеге (нормага) келиштире ӱнле эмезе ӱн чыгарбай (бойында) кычырып, кычырган 

тексте не керегинде айдылганын оҥдооры. 

Ӱнле кӧргӱзип, кӧнӱ, jарт кычырарга таҥынан белетеери. 

Ӱнле кычырып тура, ӱн чыгарбай, бойында кычырып ӱренери. 

Башка-башка бӱдӱмдӱ тексттерле иштеери. 

Тексттер бӱдумиле башка-башка болуп турганын билери: кееркедим, ӱредӱниҥ 



(учебный), билим – олорды тунейлештирери.   Тексттер неле аҥыланып турганын билери.  

Башка-башка эрмектердеҥ текстти ылгаштырары. Бичиктиҥ jуругын, адын аjаруга 

алып, не керегинде айдылганын келиштирери. 

Кееркедим чӱмдемелдиҥ тексттериле иштеери 

Геройлордыҥ кӱӱн-санаазын (кунукчыл, сӱӱнчилӱ, омок …), кылык-јаҥын (јалакай, 

ӧштӧҥкӧй, кӱӱнзек …), эткен керектерин тӱҥдештирери, олор незиле аҥыланып турганын 

билери.  Кычырган чӱмдемелде геройлордыҥ эткен керектери нениҥ учун јараганын 

айдып, тексттиҥ сӧстӧриле чокымдаары.  

Чӱмдемелдердиҥ жанырларын билери. Кычырган чӱмдемелде автор нени айдарга 

сананганын, геройлордыҥ кылык-јаҥын, эткен керектери керегинде бойыныҥ кӱӱн-

санаазын эмезе ӱренчик бойы мындый учуралда нени эдерин чыгара айдары. 

Ӧткӧн жанрлардыҥ, чӱмдемелдердиҥ аҥылу ол эмезе тӱҥей темдектерин билери. 

Олордыҥ тилиниҥ аҥылузын, композициязы,ар-бӱткенди канайда кӧрӱп турганын билери. 

Чӱмдемелде геройдыҥ кылыгын, кӱӱн-санаазын, ол герой керегинде автордыҥ 

кӱӱн-санаазын ылгаштырып, ол аайынча бойыныҥ шӱӱлтезин айдары.  

Чӱмдемелде айдылганы кебизин эмезе јӱрӱмнеҥ алынган учуралдар деп, оҥдоп 

турары. 

 

Билим ле ӧскӧ дӧ ӱредӱниҥ тексттериле иштеери 

Тексттиҥ бажалыгы ла содержаниези келижип турган ба, јок по деп билери. 

Тексттердиҥ бӱдӱмдерин ылгаштырары. Олордыҥ эп-аргаларыла таныжары: тексттиҥ тӧс 

учуры, шылтак, колбу. Текстти бӧлӱктерге бӧлиири. Тайанатан тӧс сӧстӧр табары. 

Текстти кыскарта куучындаары. Ӱредӱниҥ јакылталарын оҥдоп, ого керектӱ јемей 

литературала иштеп, ол аайынча шӱӱлтелер чыгара айдары. 

Эрмек-куучын тударыныҥ культуразы 

Диалог эрмек-куучынныҥ база бир будӱми деп билери. Диалог эрмек-куучынныҥ 

аҥыларын билери: берилген сурактарды оҥдоп, олорго каруу jандырары ла бойы сурактар 

берери; куучындажып турган кижини ӱспей угуп, блааш-тартыжу айалга тӧзӧбӧй, 

бойыныҥ шӱӱлтезин айдары. Шӱӱлтезин тексттеҥ алынган ӱзӱктерле чыҥдыйлаары. 

Куучындажып тура, эрмек-куучын тударыныҥ текши этикедин тузаланары. Тӧрӧл 

калыгыныҥ этикедиле кееркедим чӱмдемелдер ажыра таныжары, оны коштой jаткан 

калыктардыҥ этикедиле тӱҥейлеп, тӱҥейин ле башказын билери. 

Бичиири 

Бичиири тилдиҥ кеми: берилген иш адына келижери (тема, ӧдӱп турган керек 

кайда, качан болгоны, геройлордыҥ кылык-јаҥы), бичиир эрмек-куучында тил кееркедер 

эп-аргаларды тузаланары (тӱҥдештирӱ, эпитет, синоним, антоним), кичӱ чӱмдемелдер 

(мини-сочинение) бичиири (јурамал, шӱӱлте, јетирӱ), берилген тема аайынча куучын ла 



кычырган бичиги керегинде бойыныҥ шӱӱлтезин бичиири. 

Кычырарга берилген тексттер 

1. Алтай калыктын оос поэзиязы: кеп состор, табышкактар, кожондор, чорчоктор, 

кеп куучындар, модор состор, тооломоштор, каткырмалар, кокыр куучындар; 

оско калыктын фольклоры (чорчоктори). 

2. Балдарга бичип турган алтай бичиичилердин jурумиле кыскарта таныжары. 

Алтай, орус ла оско до бичиичилердин, олордын jуруми, Тороли, онын ар-

буткени, кижи ле ар-буткен ортодо колбулар, кижи ле тындулар, улус ортодо 

колбулар (наjылык, оштожу, jаман ла jакшы), jылдын ойлори, иш-тош 

керегинде чумдемелдери.  

 

ПРЕДМЕТТИ (КУРСТЫ) ӦТКӦНИНИҤ ТУРУЛТАЛАРЫ 

 

ӰРЕНЧИКТИҤ БОЙЫНЫҤ ТУРУЛТАЛАРЫ. 

 Тöрöл калыгыныҥ, Тöрöлиниҥ тÿÿкизиле оморкоп, башка – башка эл-jуртаган 

теергеде öскö укту албатыны тооп, олорло нак болоры; 

 Кееркедим чÿмдемелдер ажыра ак jарыктыҥ ÿстинде башка – башка ар – бÿткендÿ 

jерлер бар, ондо jÿзÿн- башка калык jуртайт, олордыҥ чÿм – jаҥдары, тилдери, тыш 

бÿдÿмдери башка да болзо, jе ончо калыктардыҥ амадулары, санаа кÿндери тÿней 

деп, билгирле jеткилдеери; 

 Кычырган литературалык чÿмдемелдерди угуп, ÿлгерди эске ÿренип, ондо 

берилген тил кееркедер эп- аргалар ажыра тилдиҥ jаражын, ээлгирин сезери. 

 Ачык jарык, öскö улуска килеҥкей кÿÿн -тапту,улустыҥ ачу коронын оҥдоор кижи 

болуп öзöри; 

 Кандыйла кижиниҥ шÿÿлтезин тооп угарына, башка укту элдиҥ тÿÿкизиле, 

кеендигиле jилбиркеп, олорло нак jÿрÿп, оҥдоорго чырмайар улустар болуп öзöри; 

 Омöликте jÿрериниҥ баштапкы ченемелин алып, школдо ло öскö дö jерлерде 

бойын канайда тудунарын билери; 

 Jÿрÿмде ÿренчик кижиниҥ тöс амадузын чике оҥдоорго, ÿредÿде jакшынак 

jедимдерге jедер кÿÿн -тапту болоры; 

 Jÿрÿмде эткен кажы ла кереги учун бойы каруулу болгоны, эл ортодо jарабас 

кылык этпеске тазыктырары; 

 Jÿрÿмде кандый ла учуралдарда бойыла кубарда, jаан да улусла текши тил табарга, 

jаантайын бойын колго тудуп, улусла нак jÿрерине тазыктырарыла коштой, 

литературалык геройлордыҥ эткен керектерин бойыныҥ кылык - jаҥыла 

тÿнейлештирип, jакшы ла jаманды оҥдоп турар кижи болуп öзöри; 

 Калыгыныҥ ар –jööжöзин, кöгÿс- кöрÿм шÿÿлтезин, тöрöлиниҥ ар – бÿткенин 

корулаары, 

 Jÿрÿм кижиге jаҥыс катап берилген, кандый ла кÿч учуралда jÿрÿмди чеберлеп, 

уур- кÿчтерди бийик кÿÿн – тапту турумкай öдöри. 



МЕТАПРЕДМЕТНЫЙ ТУРУЛТАЛАР. 

 Ӱредуниҥ тӧс сурактарын ла амадуларын оҥдоп, оны бӱдӱрер аргаларды билгир 

тузаланары; 

 Тургузылган сурактарды кажы ла jанынаҥ шиҥдеп кӧрӱп, чӱмдемелге jайаандыгын 

тузаланып бӱдӱрери; 

 Берилген ишти тургускан амадуларга ла бӱдӱргедий айалгаларга келиштире 

пландап, турултазын шиҥдеп кӧрӱп, бийик турулта аларынын jолын табары; 

 Jакшы эмезе комой ӱредӱ болуп турганынын шылтагын шиҥдеп кӧрӱп, ӱредуниҥ 

кеми jабыс та учуралдарда чын шӱӱлте чыгарып, керектиҥ аайын тӱзедерге 

албаданары; 

 Кандый бир берилген бичик керегинде jетирӱни ол аайынча мынаҥ озо ӧткӧн 

текши темдек – символдор тузаланып билип алары; 

 Jаҥы билгирлер аларга, коммуникатив амадуларга jедерге эрмек – куучын 

тудаларыны эп – аргаларын элбеде тузаланары; 

 Ӱредӱ аайынча билгирлерди башка – башка сӧзликтердеҥ, энциклопедиялардаҥ ла 

ӱзеери литературадаҥ бедреери; 

 Кычырган тексттиҥ учурын оҥдоп, берилген коммуникатив амаду аайынча кӧгӱске 

алып, эрмек – куучынныҥ оос ло бичиир бӱдӱмдерине келиштирер тексттер 

тургузары; 

 Тӱҥдештирип, ылгап, бириктире кӧрӱп, кандый темдектериле тӱҥей эмезе башка 

болгоны аайынча шӱӱлте чыгарары; 

 Эрмектежип турган кижиниҥ айтканын ӱспей, учына jетире угуп, кажы ла кижи 

бойы шӱӱлтелу болор аргалу, ол сенийинеҥ башка да болзо, оны тооры керегинде 

билери; 

 Ӧмӧлик иште кем кандый иш бӱдӱрери jанынаҥ бой – бойы ортодо jӧптӧжип, 

бӱдӱрген иштиҥ турултазын кӧрӱп, иш бӱдеринде ӧмӧликте оныҥ ла ӧскӧлӧриниҥ 

каный камааны эмезе салтары jеткенин тӱҥейлештирип, бойына шӱӱлте чыгарары. 

ПРЕДМЕТ ААЙЫНЧА ТУРУЛТАЛАР. 

 Кеендиктиҥ ӧскӧ бӱдӱмине кӧрӧ, литература телекейлик jӱрӱмди, кажы ла 

калыктыҥ чӱм – jаҥын ла оны баалап, корып турган ондомолдорын сӧстиҥ 

болужыла кӧргӱзип турганын оҥдооры; 

 Бичик кычырганы – бойынын билгирин бийиктедери, Тӧрӧли ле ондо jуртаган 

улустар керегинде, олордыҥ ижи – тожы, jӱрӱми, jедимдери, айландыра ар – 

бӱткен, ак – jарык, килемjи, ӧштӧжӱ, наjылык, ак – чек ле чындык деген 

оҥдомолдорды билип алары; бичиктерди jаантайын кӱӱнзеп, кычырары; 

 Кычырарыныҥ кемин онон ары бийиктеткени текши эрмек – куучынныҥ ӧзӱмине 

камаанын jетирет, jартын айтса, Литературоведиениҥ оҥдомолдорын тузаланып, 

кееркедим, билим ле ӱредӱниҥ ӧскӧ дӧ тексттерин ӱн чыгарбай, бойында эмезе 

тыҥыда кычырып ылгаары; 

 Кычырарыныҥ башка- башка бӱдӱмдерин тузаланары (учурын оҥдоорго, талдап, 

бедреп «поисковое»); башка – башка тексттердиҥ учурын кӧгуске алып, олордыҥ 

башказын оҥдооры, олор ааыйнча куучын ӧткӧндӧ, туружып, тӧс геройлордыҥ 



эткен керектери, кылык jаҥы ааыйнча бойынын шӱӱлтезин чыгара айдары; 

 Jилбиркеген тема аайынча чӱмдемелди бойы бедреп, ол аайынча керектӱ 

jетирӱлерди кыскачак аннотация тургузып, ӧскӧ литературала иштеери; 

 Баштамы класстарда ӧткӧн литературоведиениҥ баштапкы билгирлерин тузаланып, 

башка – башка бӱдӱмдӱ тексттерди ылгаары: керек кандый шылтактаҥ улам 

болгонын, чӱмдемелдиҥ тӧс учурын, текстти бӧлӱктерге бӧлиири, олорго ат адары, 

план тургузары, тил кееркедер эп –аргаларды табары, чӱмдемелди куучындаары; 

 Башка – башка бӱдӱмдӱ тексттердиҥ темдектерин табары (билим, кееркедим ле 

ӧскӧ дӧ ӱредӱлӱ). Бичиир эрмек – куучынныҥҥ кеберлерин билери (jетирӱ- 

берилгенине тӱҥейлеп, текст тургузары, шӱӱлтелу-сурак аайынча кару берери, 

jурамал – геройлордыҥ кылык –jаҥын кӧргӱзери). Кычырган произведение 

аайынча бойыныҥ кӱӱн –санаазын бичиири; 

 Кееркедим чӱмдемелге эмезе бойынын ченемелине тайанып, чӱмдемелге учурлаган 

ла ӧскӧ дӧ тема аайынча берилген jурук аайынча бойы кандый бир чӱмдемел 

бичиири. 

1-кы класстыҥ ӱренчиктериниҥ билгирлери 

Ӱренчиктер билер учурлу: 

–  текстти бӱткӱл сӧстӧрлӧ 1 минутта 15-20 сӧстӧҥ тыҥыда чокым-jарт кычырып; 

–  jаан эмес тексттерди ӱн чыгарбай бойында 1 минутта 15 сӧстӧҥ кычырып; 

–  кычырган произведениени толо куучындап; 

–  эске ӱуренер 5-6 чӱмдемел (ол того кирер: ӱлгерлер, алкыш сӧстӧр, тооломоштор, 

модор сӧстӧр, сӧстӧр керегинде сӧгӱштер); 

–  чӱмдемелде геройдыҥ эткен керектери, кылык-jаҥы керегинде бойыныҥ шӱӱлтезин 

айдып; 

–  башка-башка тексттерде тӧс геройлордыҥ кылык-jаҥын тӱҥейлештирип; 

–  программада эске ӱренерге берген ӱлгерлерди чокым-jарт ӱнле кӧргӱзип эске айдып; 

–  таҥынаҥ бичиктиҥ эмезе чӱмдемелдиҥ адын, авторын билип ле айдып; 

–  сӧзликтерле, оноҥ до ӧскӧ керектӱ бичиктерле тузаланып; 

–  керектӱ бичикти таҥынаҥ бойы бедреп табып. 

2 - чи класстыҥ ӱренчиктериниҥ билгирлери: 

–  текстти бӱткӱл сӧстӧрлӧ 1 минутта 30 сӧстӧҥ тыҥыда чокым-jарт кычырып; 

–  jаан эмес тексттерди ӱн чыгарбай бойында 1 минутта 20 сӧстӧҥ кычырып; 

–  кычырган произведениени берилген план аайынча толо куучындап –  чӱмдемелде 

геройдыҥ эткен керектери, кылык-jаҥы керегинде бойыныҥ шӱӱлтезин айдып; 

–  башка-башка тексттерде тӧс геройлордыҥ кылык-jаҥын тӱҥейлештирип; 

–  программада эске ӱренерге берген ӱлгерлерди чокым-jарт ӱнле кӧргӱзип эске айдып; 

–  таҥынаҥ бичиктиҥ эмезе чӱмдемелдиҥ адын, авторын билип ле айдып; 

–  сӧзликтерле, оноҥ до ӧскӧ керектӱ бичиктерле тузаланып; 

–  керектӱ бичикти таҥынаҥ бойы бедреп табып. 



– эске ӱренер 10-12 чӱмдемел, 2-3 прозалык чӱмдемелдиҥ ӱзӱгин ( ол того кирер: 

ӱлгерлер, алкыш сӧстӧр,тооломоштор, модор сӧстӧр, сӧӧктӧр керегинде сӧгӱштер); 

– чӱмдемел аайынча ( тӧс герой, чӱмдемелде айдылган учурал ла о,ӧ) бойыныҥ шӱӱлтезин 

чыгара айдып; 

– чӱмдемелдеҥ эпитет, тӱҥдештиру, олицетворение, угаштырулар табып;  

– кычырган чӱмдемелдиҥ содержаниезин учуры аайынча бӧлӱктерге бӧлип, план аайынча 

кыскарта,талдап эмезе бӱткӱлинче куучындап; 

– берилген темага эмезе жанрга, эмезе автордыҥ чӱмдемелин бойы таҥынан табып 

кычырып;  

– jурттыҥ (городтыҥ) эмезе школдыҥ библиотеказыныҥ бичиктеринеҥ алган бичикти 

бойы талдап табала, кычырып; 

– кееркедим литературанаҥ эмезе школдыҥ бичиктеринеҥ ӧскӧ, литератураларла 

(сӧзликтерле, справочниктерле) тузаланып; 

–  кычырган произведениеге оосло jурук jурап, 

– кандый бир јурукчыныҥ ижин берилген чӱмдемелдерле тӱҥейлештирип, ол кандый 

чӱмдемелдерле тӱҥейлештирип, ол кандый чҥмдемелге келижип турганы аайынча 

бойынын шӱӱтезин чыгара айдып. 

3-чи класстыҥ ӱренчиги нени билип алар учурлу.  

Ӱренчиктер билер учурлу: 

– берилген тексти ӱнле тыҥыда чокым - jарт кычырганда, 1 минутка 30 cӧстӧҥ ӧрӧ, ӱн 

чыгарбай бойында кычырганда, 40 сӧстӧҥ тӱшпес учурлу; 

– эске уренер 10-12 чӱмдемел, 2-3 прозалык чӱмдемелдиҥ ӱзӱгин ( ол того кирер: 

ӱлгерлер, алкыш сӧстӧр, тооломоштор, модор сӧстӧр, сӧӧктор керегинде сӧгӱштер); 

– чӱмдемел аайынча ( тӧс герой, чӱмдемелде айдылган учурал ла о,ӧ) бойыныҥ шӱӱлтезин 

чыгара айдып; 

– чӱмдемелдеҥ эпитет, тӱҥдештиру, олицетворение, угаштырулар табып;  

– кычырган чӱмдемелдиҥ содержаниезин учуры аайынча бӧлӱктерге бӧлип, план аайынча 

кыскарта,талдап эмезе бӱткӱлинче куучындап; 

– берилген темага эмезе жанрга, эмезе автордыҥ чӱмдемелин бойы таҥынан табып 

кычырып;  

– jурттыҥ (городтыҥ) эмезе школдыҥ библиотеказыныҥ бичиктеринеҥ алган бичикти 

бойы талдап табала, кычырып; 

– кееркедим литературанаҥ эмезе школдыҥ бичиктеринеҥ ӧскӧ, литератураларла 

(сӧзликтерле, справочниктерле) тузаланып; 

–  кычырган произведениеге оосло jурук jурап, 



– кандый бир јурукчыныҥ ижин берилген чӱмдемелдерле тӱҥейлештирип, ол кандый 

чӱмдемелдерле тӱҥейлештирип, ол кандый чҥмдемелге келижип турганы аайынча 

бойынын шӱӱтезин чыгара айдып. 

4-чи класстыҥ ӱренчиги нени билип алар учурлу.  

Ӱренчиктер билер учурлу: 

– калыктыҥ чӧрчӧги ле автордыҥ чӧрчӧги  дегенин канайда оҥдоп турганын темдектерле 

jартап; 

– оос поэзияныҥ балдарга учурлаган жанрларын (тооломош, сӧгӱш, кожоҥ, кеп сӧс, 

табышкак); 

– балдарга учурлаган чӱмдемелдердиҥ содержаниезин кыскарта куучындап, 

авторлорыныҥ адын, кандый чӱмдемелдер бичигенин; 

– берилген текстке план тургузып, ол аайынча куучындап; 

– кычырган текст аайынча бойыныҥ шӱӱлтезин айдып; 

– бичиктиҥ элементтерин: кадары, бажалыктар, иллюстрациялары, титульный бӱк, 

аннотация. 

Ылгаштырып, тӱҥейлештирип билер: 

– балдарга учурлаган чӱмдемелдердиҥ жанрларын (чӧрчӧк, куучын, ӱлгер, басня); 

– сӧзликтер ле ӱредӱге болушту бичиктер (справочниктер); 

– кычырган текстти кыскарта, толо, талдап куучындаарын; 

– бичиктиҥ элементтерин ылгаштырып. 

Jартап: 

– тексттиҥ темазы не керегинде болгонын; 

– тексттиҥ тӧс учурын, ондо айдылганы ла тексттиҥ ады кандый колбуда болгонын; 

– тексттиҥ содержаниези ле иллюстрациязы ортодо айалганы (кандый ӱзӱк jуралган, jурук 

келижип эмезе келишпей турганын). 

Сӧслӧ кыскарта jурап: 

– чӱмдемелдиҥ тӧс шӱӱлтезин (основную мысль); 

– чӱмдемелдиҥ тос геройы эмезе кандый бир персонажтыҥ кылык-jаҥы , эткен керектери 

керегинде куучындаганда, тексттиҥ сӧстӧриле тузаланып; 

     Ӱренчик бойыныҥ ич-кӧгӱзин, кӧрӱмин ӧскуреринде иштеп, jӱткиири. Кычырары – ол 

оныҥ оноҥ ары ӧзӧри, ӧскӧ дӧ предметтерле jакшы ӱренериниҥ камааны деп оҥдоп 

турары. Эмдиги ӧйдиҥ ӱренчиги элдеҥ ле озо улусла куучындажып билер, бойы чын 

куучындажып, айтканын корып  билери. Ӱренчик керектиҥ аайы-бажына чыгып, 

бедрениште jӱрерине ӱредери болот. Ӱредӱчи ле ӱренчик бой- бойын jӧмӧжип, ортозында 

колбулары бек, наjылык боор учурлу. 

 

 



Тематическое планирование 

2 класс (34 ч.) 

№ Уроктын  темазы Уроктор Частардын 

тоозы 

1.  Мен ӱренерге белен!  1-6 6 

2.  Кӱски Алтайды аjыктайдым. 7 1 

3. Бирлик биледе   8-14 7 

4. Кышкы телекей  15-19 5 

5. Jааныҥ сӧзин jанчыкка сал  20-23 4 

6. Тӧрӧл jерим 24-27 4 

7. Jастыҥ кӱлӱмjизи 28-31 4 

8. Jайдыҥ jуруктары 32-34 3 

 

 

3 класс (34 ч.) 

  Уроктын  темазы  Уроктор  Частардын 

тоозы 

1.  Кÿс келип jат, келип jат  1-3 3 

2.  Калыктыҥ оос чÿмделгезинеҥ 4-15 12 

3. Мен кем?  16-22 7 

4. Кышкыда  23-25 3 

5.  Ар-бÿткен ле кижи.  26-28 3 

6. Jакшы дегени не, jаман дегени не?  29-30 2 

7. Jаскы jуруктар  31-32 2 

8. Jайгы кожоҥ  33-34 2 

 

4 класс ( 34 ч.) 

 Уроктын  темазы Уроктор  Частардын 

тоозы 

1.  Кÿс  1-3 3 

2.  Jаан сöсти jанчыкка сал   4-10 7 

3. Литературалык чöрчöк.  11-12 2 

4. Кабай болгон Алтайым.  13-16 4 

5. Кышкы чöрчöк.  17-19 3 

6. Ол ыраак jылдарда.  20-23 4 

7. Јас келип јат  24-26 3 

8. Ӧскӧ талаларга айылдап  27-30 4 

9. Јай-Јаражай  31-34 4 



 

Календарно-тематический план 

2 класс 

№ 
п/п  

 

 

Уроктын  темазы 

 

Частардын 

тоозы 

 

Öткÿретен öйи 

Электр. 

цифровые 

образов. ресурсы 

Всего  По 

плану 

Факт  

1. Ю.М. Кыдыев. Букварь. 1   AZATPAI.RU 

2. Ю.М. Кыдыев. Тоолоп 

ӱренедис.  
1   altaitil.ru 

3. Соотомолдор.  

 
1    

4. Модор сӧстӧр.  

 
1    

5. Кеп сӧстӧр. 

 
1   AZATPAI.RU 

6 Б.У. Укачин.  Jаанныҥ сӧзин 

jанчыкка сал 
1    

7. С.М. Сартакова. Кӱс. 
 

1    

8. Т.Б. Шинжин. Мен кем? 

 
1    

9. А.А. Яймин. Jакшы ба? 1    

10. Э.М. Палкин . Энем. 1    

11. А.Я. Ередеев. Кара калаш. 1    

12. Б.Т. Самыков. Кичинек Учур 

ла кыш. 
1    

13. К.Э.Тепуков. Соок – Таадакка 

самара. 

 

1   Simpoll.ru 

14. А.Я. Ередеев. Агаш аразында 

Jаҥы jыл. 
1    

15. Б.Брехт. Форточка ажыра 

кышкы куучын. 
1    

16. К.Э. Тепуков. Куштардыҥ 

ӧштӱзи ле наjызы. 

 

1    

17. Алтай чӧрчӧктӧр. 1    

18. Теертпек  (Алтай калыктыҥ 

чӧрчӧги). 
1    

19. К.Э. Тепуков. Теертпек. 1   AZATPAI.RU 

20. Ырысту (Алтай калыктыҥ 

чӧрчӧги).  
1    

21. В. Т. Самык. Балдар санааларын 

айдышкан. 

 

1    

22. С.К. Манитов. Бу мениҥ 

Алтайым.  
1    



 

23.  А.М. Самунов. Тилиҥди, балам, 

ундыба. 

 

1   Altai-

mountains.ru 

24. В.Т. Самык. Таадаларыска кереес 

сӧс. 
1    

25. К.Э. Тепуков. Jас. 
 

1    

26. С.М. Сартакова. Кӧк – Таман. 1    

27. Ю.М. Кыдыев.Кӧк – Таман. 
 

1    

28. А.Я. Ередеев. Кӱлӱмjи. 

 
1    

29. С.М. Сартакова. Солоҥы. 
 

1   AZATPAI.RU 

30. В. Т. Самык. Кӱн кожоҥы. 
 

1    

31-

32. 

К.Э.Тепуков. Ӧндӧрдиҥ 

колышканы.  
2   Simpoll.ru 

33. Jыл туркунына ӱренгенин 

катап кӧрӧри. 

 

1    

34 Jыл туркунына ӱренгенин 

катап кӧрӧри. 
1    

 

Календарно-тематический план 

3 класс 

№ 
п/п  

 

Уроктын  темазы 

 

Частардын 

тоозы 

Öткÿретен öйи Электр. 

цифровые 

образов. ресурсы 

Всего  По 

плану 

Факт  

1. К.Э. Тепуков. Билгирдиҥ кӱни. 1   altaitil.ru 

2. Б.К. Суркашев. Алтын кӱс. 1    

3. К.Э.Тепуков. Сананып кӧр. 1   Altai-

mountains.ru 
4. Т.Б.Шинжин. Ӱренчик. 1    

5. В.Д. Берестов. Кычырып 

билери. 
1    

6. А.Я.Ередеев. Эзен. 1    

7. Билелик кычырыш 

Т.Б.Шинжин  Коноочы. 
1    

8. Б.У.Укачин. Јаанныҥ сӧзин 

јанчыкка сал 
1   Simpoll.ru 

9. П.В.Кучияк Соок ( «Адыјок» 

деп чӱмдемелдеҥ алынган ӱзӱк) 
1    

10. Т.Б.Шинжин Подарок Мергена 1    



11. Б.К.Суркашев Кыш тӱжет  1    

12. Э.К. Тоюшев. Аркада ӧскӧн 

најыбыс. 
1    

13. С.М.Сартакова.  Койонокко 

эткен сый. 
1   AZATPAI.RU 

14.  Ч.А.Чунижеков.  Јиит чаначы 1    

15. К.Э.Тепуков.  Алтай айыл. 1   altaitil.ru 

16. В.Т.Самыков. Адамныҥ 

колдоры ( ӱзӱктер) 
1    

17. Ј.Б.Каинчин. Картошко – 

росток моей жизни. 
1    

18. Ј.М.Кыдыев. Јаанабыс. 1    

19. Табышкактар. 1    

20. Соојыҥ. Тӧӧ лӧ сыгын. 1    

21. Алтай албатыныҥ чӧрчӧги. Эки 

тон. 
1   AZATPAI.RU 

22. Л.В.Кокышев.  Јас. 1    

23. И.И.Белеков. 9 май  1    

24. А.Я.Ередеев.Уулак  1    

25. В.Т. Самыков. Јалку киске ле 

омок чычкан.  
1   Simpoll.ru 

26. Т.Б.Шинжин Ак такаа ла кара 

кӱчӱк  
1    

27. К.Д. Кошев. Ат керегинде. 

Тарал керегинде  
1    

28. А.Я.Ередеев. Јыл кел, јыл кел. 1    

29. А.Я.Ередеев Аркадагы базыт. 1    

30. М.В.Мундус-Эдоков. Бӧрӱ ле 

тийиҥниҥ балазы. 
1    

31. Ј.М. Кыдыев. Айу – агаш 

каруулдаачы. 
1    

32. Б.Ч.Канарин. Айучактыҥ тӱжи. 1   altaitil.ru 

33. И.П.Кочеев. Пыйма ӧдӱктӱ куш 1    

34. Jыл туркунына ӱренгенин катап 

кӧрӧри. 
1    

 

 

 

 

 
 

 
 

Календарно-тематический план 



4 класс 

№ 
п/п  

 

Уроктын  темазы 

 

Частардын 

тоозы 

 

Öткÿретен öйи 

Электр. 

цифровые 

образов. 

ресурсы 

Всего  По 

плану 

Факт  

1. К.Э.Тепуков. Алтай јерис агару. 1   altaitil.ru 

2. Б.У.Укачин Тӧрӧлим, сен 

кайда? 

1    

3. К.Э.Тепуков. Кÿски jуруктар. 1    

4. Л.В.Кокышев. Кӱс келди. 1   Simpoll.ru 

5. Ш.П.Шатинов. Уйуктаарга Кӱн 

јанза. 

1    

6 Балага ат адаарда айдар алкыш 

сӧс.  

1   Altai-

mountains.ru 

7. Соотомолдор.  1   AZATPAI.RU 

8. Јӧптӧжӧр сӧстӧр. 1    

9. Албатыныҥ кожоҥы  1    

10. Алтай албатыныҥ чӧрчӧктӧри. 

Чычкан ла тӧӧ.  

1   AZATPAI.RU 

11. Јарым- Кулак  1    

12. Торко – Чачак – Шелковая 

Кисточка. 

1    

13. Ч.А.Чунижеков. Мундузак 

школдо. 

1   Simpoll.ru 

14. С.С.Суразаков. Кулун. 1    

15. И.П.Кочеев. Митяш. 1    

16. Б.Я. Бедюров. Шахмат 

ойногоны. 

1    

17. Ӧскӧ калыктардыҥ 

литературазы.А.Экзюпери. 

Кичӱ-бий. 

1   altaitil.ru 

18. Ч.Т.Айтматов. Ак кереп. 1    

19. А.О.Адаров.  Кышкыда. 1    

20. Орус литературанаҥ 

А.С.Пушкин. Кышкы јол. 

1    



21. Б.К.Суркашев. Эрте јас.  1    

22. А.Я. Ередеев. Энейим.  1    

23. Э.К.Тоюшев. Јылгайак. 1   Simpoll.ru 

24. Г.П.Самаев. Чече. 1    

25. И.В.Шодоев. Ирбизек. 1    

26. Б.У.Укачин Дети войны.  1    

27 Б.К.Суркашев. Эл-Ойын 1   AZATPAI.RU 

28. Б.У.Укачин. Чоокыр бозум 1    

29. Ј.Я.Маскина. Чечектер сӱӱген 

кызычак. 

1    

30. А.Ф.Саруева.Кӧктийектер. 1   Simpoll.ru 

31. С.К.Манитов. Јайгыда. 1    

32. Таҥынаҥ кычырары. 

А.Я.Ередеев. Торкокурт 

кожоҥы. 

1    

33. У.С.Садыков. Јайгы одуда. 1    

34. Jыл туркунына ӱренгенин катап 

кӧрӧри. 
1   altaitil.ru 

 

 

 

 

 

 

 

 

 

 

 

 

 

 



 

 

 

 

 
ТУЗАЛАНГАН МЕТОДИКАЛЫК ПОСОБИЕЛЕР.  

 

 «Литературалык кычырыш» (литературное чтение), автор Чандыева Е.Д., Абысова 

С.В. 2-4 классы/Сборник рабочих программ «Литературалык кычырышла  

программалар (программы по литературному чтению)», 2-4 класс. – Горно-

Алтайск, ООО «Горно-Алтайская типография», 2020 г. 

 Учебно-методического комплекса под редакцией  авторов: Чандыева Е.Д., учебник 

«Литературалык кычырыш», 2 класс., Горно-Алтайск: ООО «Горно-Алтайская 

типография», 2020 г.,   

 Чандыева Е.Д., Абысова С.В. учебник «Литературалык кычырыш», 3 класс, Горно-

Алтайск: ООО «Горно-Алтайская типография», 2020 г.,   

 Тайборина Н.Б., Метреева К.К., Пиянтинова К.К. учебник «Литературалык 

кычырыш», 4 класс.  – Горно-Алтайск: ОАО «Горно-Алтайская типография», 2015 

г.,  

 Тайборина Н.Б. Ӱредӱчиге болушту бичик,  2-4 класстар, 2018. – Горно-Алтайск: 

ОАО «Горно-Алтайская типография», 2018 г. 

 

 

 

 

 

 

 

 

 


